
अतारांकित प्रश्‍न संख्‍या 2991       
उत्‍तर देने की तारीख : 21.03.2018 
झारखंड में सूक्ष्म, लघु और मध्यम उद्यम श्रेणी के तहत उद्यम/इकाइयां
2991. श्री महेश पोद्दारः

क्या सूक्ष्म, लघु और मध्यम उद्यम मंत्री यह बताने की कृपा करेंगे किः
(क) 
क्या यह सच है कि किसी उद्यम को उसके प्लांट, मशीनरी, निवेश आदि के आधार पर सूक्ष्म, लघु व मध्यम उद्यम की परिधि में शामिल/परिभाषित किये जाने का प्रावधान है?

(ख) 
यदि हां, तो इस परिभाषा के आधार पर देश में, विशेषतः झारखण्ड में सूक्ष्म, लघु और मध्यम उद्यम श्रेणी के उद्यमों/इकाइयों का ब्यौरा क्या है; और
(ग) 
क्या सरकार प्लांट, मशीनरी अथवा निवेश के स्थान पर औद्योगिक इकाई की कुल बिक्री के आधार पर सूक्ष्म, लघु और मघ्यम उद्यम को परिभाषित करने का विचार रखती है, यदि हां, तो कब तक और नहीं, तो इसके क्या कारण हैं?
उत्‍तर
सूक्ष्‍म, लघु और मध्‍यम उद्यम राज्य मंत्री (स्वतंत्र प्रभार)
(श्री गिरिराज सिंह)
(क) : जी, हां। सूक्ष्म, लघु और मध्यम उद्यम विकास अधिनियम, 2006 की धारा 7(1) में उद्यमों का  संयंत्र एवं मशीनरी (विनिर्माण उद्यमों के मामले में) अथवा उपकरण (सेवा उद्यमों के मामले में) में निवेश के आधार पर वर्गीकरण करने का प्रावधान है।  
(ख) : राष्ट्रीय नमूना सर्वेक्षण कार्यालय (एनएसएसओ), सांख्यिकी और कार्यक्रम कार्यान्वयन मंत्रालय द्वारा “अनिगमित गैर-कृषि उद्यमों (निर्माण को छोड़कर)” पर राष्ट्रीय नमूना सर्वेक्षण के 73वें दौर से प्राप्त आंकड़ों के अनुसार, भारत और झारखंड में सूक्ष्म, लघु और मध्यम उद्यम (एमएसएमई) श्रेणी के अंतर्गत अनुमानित उद्यमों/इकाइयों की कुल संख्या निम्नलिखित है: 
	

	सूक्ष्म
	लघु
	मध्यम
	कुल (एमएसएमई)

	संपूर्ण भारतवर्ष 
	63051523
	330868
	5279
	63387670

	झारखंड
	1577873
	9946
	51
	1587870


(ग) :
जी, हां। एमएसएमई को संयंत्र एवं मशीनरी/उपकरण में निवेश के बजाय वार्षिक टर्नओवर के आधार पर वर्गीकृत करने का निर्णय लिया गया है । 
*****
